
KA.Nnr.265/22

GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Administrative, gjyqgtari Arnis Dumani, né konfliktin administrativ sipas padisé sé
paditésit “Besimi Commerce” SH.P.K., me numér unik identifikues 810623456 me seli né
Shtime rr. “Ibrahim Rugova”, té cilin sipas autorizimit e pérfagésojné Kemajl Ademaj, avokat
nga Ferizaj dhe Fisnik Salihu, avokat nga Prishtina, kundér té paditurit Ministria e Tregtisé dhe
Industrisé, té cilin sipas autorizimit e pérfagéson Fitore Bygmeti dhe Nazmije Aliu nga
Avokatura Shtetérore, pér shkak té anulimit t&é Vendimit Nr.4508 té datés 11.06.2012 dhe
kompensimin e démit né lartési prej 99,917.19€, pas shqyrtimit kryesor publik t€ mbajtur me
daté 14.06.2024, né prezencé té autorizuarit té paditésit dhe né mungesé té pérfagésuesit té

autorizuar té paditurit, me daté 28.06.2024 merr kété:
AKTGIJYKIM

I.  APROVOHET pjesérisht si e bazuar kérkesépadia e paditésit “Besimi Commerce” SH.P.K.,

e ushtruar ndaj té paditurit Ministria e Industrisé, Ndérmarrésisé dhe Tregtisé.

1. HEDHET POSHTE kérkesépadia e paditésit “Besimi Commerce” SH.P.K., me t& cilén ka
kérkuar anulimin e Vendimit Nr.4508 té datés 11.06.2012 té nxjerr nga i padituri Ministria

e Industrisé, Ndérmarrésisé dhe Tregtisé.

I1l. OBLIGOHET i padituri Ministria e Industrisé, Ndérmarrésisé dhe Tregtisé, gé né emér té
démit té shkaktuar si pasoj€ e fitimit t&€ humbur, t’ia kompensoj paditésit shumén né lartési
prej 74,764.47€ (shtatédhjeté e katér mij€ e shtat€qind e gjashtédhjeté e katér euro e dyzet e
shtaté cent) me kamaté ligjore si pér mjetet e depozituara né banké, mbi njé vit, pa destinim
té caktuar, duke e llogaritur nga data e parashtrimit té padisé, respektivisht 20.12.2019 deri
né pagesén definitive, né afat prej 7 (shtaté) ditésh nga dita e plotfugishmérisé sé kétij

aktgjykimi.

1(9)



2019:294661

Numri i léndés: 2019:294660
Daté: 28.06.2024
Numri i dokumentit: 05873251

IV. REFUZOHET si e pabazuar kérkesépadia e paditésit sa i pérket inflacionit té llogaritur mbi
bazén e shumés sé démit té shkaktuar material né lartési prej 25,152.72€ (njézet e pes€ mijé
e njéqind e pesédhjeté e dy euro e shtatédhjeté e dy cent) me kamaté ligjore prej 8% né afat

prej 15 (pesémbédhjeté) ditésh pas plotfugishmérisé sé kétij Aktgjykimi.
V. Secila palé i barté shpenzimet e veta procedurale.
Arsyetim

Paditési “Besimi Commerce” SH.P.K., pérmes pérfagésuesit me autorizim, me daté 20.12.2019
ka iniciuar konflikt administrativ né bazé té nenit 68 t& LKA-sé kundér té paditurit Ministria e
Tregtisé dhe Industrisé, pér shkak se i padituri nuk kishte vendosur sipas Aktgjykimit A.nr.
833/12 té datés 26.09.2019. Paraprakisht paditésit dhe “Besimi Commerce” SH.P.K. dhe Fabrika
e Cimentor “Fushé — Krujé Cement Factory” SH.P.K., me dat€ 05.07.2012 kané iniciuar konflikt
administrativ me kérkesé pér anulimin e Vendimit Nr.4508 té datés 11.06.2012 t& nxjerr nga
padituri Ministria e Tregtisé dhe Industrisé, tani Ministria e Industrisé, Ndérmarrésisé dhe
Tregtisé (MINT), pér marrjen e masave té pérkohshme mbrojtése pér aplikimin e tarifés prej
35% pér ¢imenton e importuar si dhe kompensimin e démit si pasojé e vendimit kontestues né
lartési prej 242,808.00€, shumé kjo e zgjeruar pérmes parashtresés sé€ datés 05.10.2012 né lartési
prej 1,005,850.00€. Pas vendosjes nga Gjykata Themelore né Prishtiné — Departamenti pér
Céshtje Administrative me Aktgjykimin A.nr. 833/12 té datés 26.09.2019, vendimi i kontestuar
ishte anuluar dhe ¢éshtja ishte kryer né rivendosje, mirépo pasi gé organi administrativ, né rastin
konkret i padituri MT]I, nuk kishte vendosur, paditési i éshté drejtuar sérish gjykatés me kérkesé
pér vendosje né pérputhje me nenin 68 té ligjit pér konfliktet Administrative. Paditési pérmes
padisé ka theksuar se vendimi i kontestuar éshté né kundérshtim me Marréveshjen e Tregtisé sé
Liré té Evropés Qendrore (CEFTA). Tutje thekson se me hyrjen né fuqi té masés sé pérkohshme
mbrojtése, e cila &shté aprovuar nga i padituri duke u shkelur procedurat dhe né kundérshtim me
ligjin material ka véshtirésuar importin e ¢imentos pasi gé masa mbrojtése prej 35% e bén jo
konkurrues kété artikull né tregun e Kosovés. Rrjedhimisht hyrja né fugi e késaj mase ka
ndérpreré importin e kétij produkti. Andaj paditési ka kérkuar nga gjykata kompensimin e démit

pér pamundésiné e importit me ¢ka i éshté shkaktuar dém — fitim i humbur.

Gjaté seancave sé shqyrtimit gjygésor ka deklaruar se mbetet né térési prané padisé dhe
kérkesépadisé, deklarimeve né seancat e méhershme dhe parashtresave té dorézuara duke shtuar
se vendimi i té paditurit ka gené i pa bazuar né gjendjen faktike dhe né ligj. Gjaté seancés sé

datés 14.06.2024 éshté lejuar precizimi i padisé sipas parashtresés sé datés 14.05.2024 pérmes

té cilés paditési ka kérkuar kompensimin e démit material — fitimin e munguar né lartési prej
74,764.47€, llogaritjen e inflacionit mbi bazén e shumés sé démit té shkaktuar material né€ lartési
prej 25,152.72€, né total prej 99,917.19€, bashké me kamatén ligjore prej 8% duke e llogaritur
nga dita e hyrjes né fuqi té vendimit té kontestuar deri né nxjerrjen e ekspertizés financiare, si
dhe llogaritjen e inflacionit té vazhdueshém né shkallén e cila do té publikohet nga Agjencia
Kosovare e Statistikave si dhe kamatén ligjore nga nxjerrja e ekspertizés 04.04.2024 deri né
pagesén definitive, si dhe shpenzimet e procedurés né lartési prej 3,226.00€. N¢é fjalén
pérfundimtare ka deklaruar se né ményré té pakontestueshme éshté vértetuar fakti se vendimi i
té paditurit ka gene i pa bazuar ne gjendjen faktike, pérkatésisht rrethanat né tregun e Kosovés,
sa i pérket cimentos dhe si i tillé ishte i pa bazuar ne ligj, rrethana kéto té cilat paditésit ia japin
té drejtén gé té kérkojé anulimin e kétij vendimi, nga ana e gjykatés pér té vendosur né ményré
meritore. Gjithashtu ka theksuar se né ményré te pakontestueshme éshté vértetuar fakti se me
vendimin e té paditurit deri sa i njéjti ka gené né fuqi, paditésit i éshté shkaktuar dém né formén
e fitimit t¢ humbur ashtu si¢ éshté pércaktuar edhe né ekspertizén financiare. Gjykatés i ka
propozuar gé té anuloj vendimin e kontestuar dhe ta obligoj t& paditurin gé né emér té démit té
shkaktuar né formén e fitimit t& humbur t’ia kompensoj shumén né lartési prej 74,764.47€,
llogaritjen e inflacionit mbi bazén e shumés sé démit té shkaktuar material né lartési prej
25,152.72€, kamatén ligjore prej 8% deri né momentin e hartimit t€ ekspertiz€s né lartési prej

99,917.19€, si dhe shpenzimet e procedurés né lartési prej 3,226.00€.

| padituri pérmes pérgjigjes né padi, ka kundérshtuar né térési si té pabazuar padiné e paditésit
duke thekuar se Gjykatés i ka propozuar gé kérkesépadia dhe padia e paragitur nga paditési té
refuzohet si e pabazuar. Gjaté seancés sé shqyrtimit gjygésor pérfagésuesja e autorizuar ka
deklaruar se e kundérshton né térési kérkesépadiné e paditésit si té pa bazuar. Ka shtuar se e
kundérshton bazén e kérkesépadisé nga fakti se konsideron se kemi té€ béjmé me parashkrim té
démit té shkaktuar, té fitimit t& munguar qé éshté pércaktuar edhe né bazé té Ligjit pér
Marrédhéniet e Detyrimeve. Gjykatés i ka propozuar qé padiné dhe kérkesépadiné e paditésit ta

refuzoj né térési si té pabazuar.

Gjykata me géllim té vlerésimit té ligjshmérisé sé vendimit kontestues dhe vértetimit té drejté
dhe té ploté té gjendjes faktike, né seancén e shqyrtimit kryesor ka administruar kéto prova:
Kérkesé pér vendosje numér protokolli 9701 e datés 02.12.2019, Aktgjykim A.nr.833/12 daté
26.09.2019, Vendim pér marrjen e masave té pérkohshme mbrojtése nr.4508 daté 11.06.2012,
Vendim pér pérfundimin e masave té pérkohshme mbrojtése me nr.6337 daté 25.07.2012
Kérkesé pér rishqyrtim té vendimit e datés 27.06.2012, Ankesé e datés 22.06.2012, Dokumenti

me titullin informacion i datés 22.06.2012, Dokumenti me titullin kritiké e datés 25.06.2012,
Ankesé e Pofix SHPK e datés 22.06.2012, Ankesé nga Jusaj-Metal e datés 22.06.2012, Shkresé
nga Besimi Commerce SHPK drejtuar Ministrisé sé Tregtisé dhe Industrisé dhe Kryeministrit,
Dokumentacioni financiar i I&shuar sipas ekspertizés financiare, Kérkesé pér kompensim démi
drejtuar MTI-sé me nr. té protokollit 8860 daté 04.10.2012, Kontraté furnizimi né mes té Fushé
Kruja Cement Factory SH.P.K dhe Besimi Commerce, Aktvendim numér 05.2.1/630, 631, 632,
633 1 Doganés sé Kosovés;, Kronologji lidhur me vendosjen e masés mbrojtése me importe té
materialit ndértimor-gimentos nga Republika e Shqipérisé e datés 13.06.2019, Rivlerésimi i
tregut té cimentos pas masave té pérkohshme mbrojtése me nr.ref 07/2012 daté 07.08.2012,
Lexohet plotésimi ekspertizés financiare i dorézuar ne gjykate me date 19.04.2024, hartuar nga
eksperti B.L., pérgjigjen né letrén e dérguar nga Dhoma e Tregtisé dhe Industrisé, numér
reference dt.07 e datés 21.06.2012, kérkesé pér fillimin e procedurés hetimore paragitur nga
“Sharrcem”, Ekspertiza financiare e hartuar prej Ekspertit B.L., e pranuar né Gjykaté mé daté
21.02.2024.

Gjykata vlerésoi ligjshmériné e vendimit kontestues né pérputhje me nenin 44 té LKA-sE,
provave té administruara né seancén e shqyrtimit kryesor, pretendimeve té pérfagésuesit té
paditésit né seancé dhe né padi si dhe pas shqyrtimit té gjitha shkresave tjera té Iéndés, gjeti se

kérkesépadia e paditésit éshté pjesérisht e bazuar.

Gjykata konstatoi se né kété céshtje té konfliktit administrativ fillimisht ishte vendosur nga
Gjykata Themelore né Prishtiné — Departamenti pér Céshtje Administrative, me Aktgjykimin
A.nr.833/12 té datés 26.09.2019, me té cilin ishte aprovuar kérkesépadia e paditésit ishte anuluar
Vendimi nr. 4508 i datés 11.06.2012 i té paditurit MTI dhe ¢éshtja ishte kthyer né rivendosje tek
organi administrativ, mirépo pér shkak t&€ mos nxjerrjes sé vendimit nga ana e té paditurit,
paditési i éshté drejtuar gjykatés gé té vendos né pérputhje me nenin 68 té Ligjit pér Konfliktet

Administrative.

Gjykata, shgyrtoi ligjshmériné e vendimit té goditur me padi né kuptim té nenit 28 té Ligjit Nr.
04/L-047 pér Masat Mbrojtése né Importe (LMMI) i cili pércakton se:” Cdo palé e interesuar
qé ka marré pjesé né njé proceduré hetimi, apo qé i 'u ka refuzuar kérkesa, apo rishikimi té kryer
nga Ministria ka té drejté té paragesé ankesé né Gjykatén kompetente me té cilén kérkon nga
gjykata rishikimin e njé veprimi ose vendimi té Ministrisé. Ankesa duhet té dorézohet brenda
dyzetepesé (45) ditésh kalendarike pas pranimit nga pala e interesuar té njoftimit pér veprimin

ose vendimin pérkatése.”, dhe nenit 68 té Ligjit pér Konfliktet Administrative (LKA) i cili

pércakton se: “1. Nése organi kompetent pas anulimit té aktit administrativ nuk nxjerr menjéherg,
e jo mé voné se brenda tridhjeté (30) ditésh, aktin e ri administrativ ose aktin né zbatimin e
aktgjykimit té nxjerré né bazé té paragrafit 4. té nenit 46 té kétij ligji, pala mund té kérkojé, me
parashtresé té vecanté, nxjerrjen e aktit té tillé. Nése organi kompetent nuk e nxjerr aktin brenda
shtaté (7) ditésh nga kjo kérkesé, pala mund té kérkojé nxjerrjen e aktit té tillé nga gjykata gé ka
nxjerré aktgjykimin. 2. Né bazé té kérkesés sé tillé, gjykata do té kérkojé nga organi kompetent
njoftimin mbi shkaget pér té cilat akti administrativ nuk éshté nxjerré. Organi kompetent ka pér
detyré ta japé kété njoftim menjéheré, jo mé voné se brenda shtaté (7) ditésh. Nése nuk e bén
kété, apo nése njoftimi i dhéné, sipas mendimit té gjykatés, nuk e arsyeton moszbatimin e
aktgjykimit té gjykatés, gjykata do té nxjerré vendimin, i cili e zévendéson aktin e organit
kompetent. Kété vendim gjykata do t’ia dérgojé organit kompetent pér 14 ekzekutim dhe pér kété
gjé njékohésisht do ta njoftojé organin gé ushtron mbikégyrjen. Organi kompetent pér ekzekutim

2

ka pér detyré qé ta ekzekutojé vendimin e tillé.”.

Gjykata i vlerésoi pjesérisht té bazuara pretendimet e paditésit sepse té njéjtat, kané mbéshtetje
né gjendjen faktike dhe jané né pérputhje me provat e administruara né kété ¢éshtje dhe dispozitat

ligjore materiale qé rregullojné kété céshtje.

Gjykata, nga provat e administruara né kété céshtje té konfliktit administrativ ka konstatuar

gjendjen faktike si né vijim:

Nga Vendimi Nr.4508 i datés 11.06.2012, i padituri MINT, kishte marr masa té pérkohshme
mbrojtése, ashtu gé ka vendosur masén e pérkohshme mbrojtése né importet e ¢cimentos pér té
gjitha vendet me tarifé prej 35%.

Nga Ankesé e datés 22.06.2012, gjykata konstaton se paditési i éshté drejtuar té paditurit me

ankesé ndaj vendimit pér vendosjen e tarifés mbrojtése prej 35% né produktet e cimentos.

Nga Kérkesé pér rishgyrtim té vendimit e datés 27.06.2012, gjykata konstatoi se paditési Kishte
parashtruar tek i padituri kérkesé pér rishqyrtim té vendimit pér vendosjen e tarifés mbrojtése

prej 35% né produktet e cimentos.

Nga Vendim pér pérfundimin e masave té pérkohshme mbrojtése me Nr.6337 daté 25.07.2012,
gjykata konstaton se i padituri pérmes kétij vendimi kishte pérfunduar masén mbrojtése té

pérkohshme pér vendosjen e tarifés prej 35% pér importin e ¢cimentos.

Nga Ekspertiza financiare e hartuar prej Ekspertit B.L., e pranuar né Gjykaté mé daté 21.02.2024
gjykata konstaton se fitimi i humbur i shkaktuar si pasojé e vendimit té té paditurit pér vendosjen

e tarifés prej 35% né importin e ¢imentos, pér kohén sa ka qené né fuqi, éshté 74,764.47€.

Nga Plotésimi i ekspertizés financiare i dorézuar ne gjykate me daté 19.04.2024, i hartuar nga
eksperti B.L., gjykata konstaton se humbur i shkaktuar si pasojé e vendimit té té paditurit pér
vendosjen e tarifés prej 35% né importin e ¢imentos, pér kohén sa ka qené né fuqi éshté
74,764.47€ dhe shuma e pérllogaritur e inflacionit €shté 25,152.72€ dhe g€ obligimi né total pa

kamaté€vonesé rezulton né lartési prej 99,917.19¢€.

Gjykata nga provat e administruara né kété ¢éshtje ka konstatuar se né i padituri pérmes vendimit
Nr.4508 té datés 11.06.2012, kishte marr masa té pérkohshme mbrojtése, ashtu gé ka vendosur
masén e pérkohshme mbrojtése né importet e gcimentos pér té gjitha vendet me tarifé prej 35%,
ku si pasojé e kétij vendimi paditésit i ishte véshtirésuar importimi i produkteve té cimentos deri
me datén 25.07.2012, kur i padituri Kishte nxjerr Vendimin Nr.6337 me té cilin kishte shfugizuar

masén mbrojtése té pérkohshme pér vendosjen e tarifés prej 35% pér importin e ¢imentos.

Bazuar né kété, gjykata gjen se vendimi i kontestuar nga paditési né kété proceduré té konfliktit
administrativ, éshté anuluar nga vet i padituri me daté 25.07.2012, dhe se kjo proceduré e
konfliktit administrativ éshté e pa objekt pér kérkesén pér anulimin e vendimit pér shkak se

vendimi i cili kérkohet té anulohet rezulton té jeté anuluar nga vet i paditur me datén e lartcekur.

Pér mé tepér, ky vendim ishte anuluar edhe me Aktgjykimin A.nr.833/12 té datés 26.09.2019, té
Gjykatés Themelore né Prishtiné — Departamenti pér Céshtje Administrative, me té cilin ishte
aprovuar kérkesépadia e paditésit, ishte anuluar vendimi Nr.4508 i datés 11.06.2012 dhe ¢éshtja

ishte kthyer né rivendosje tek organi administrativ.

Ndonése organi administrativ nuk kishte nxjerr vendim konform vérejtjeve té dhéna nga Gjykata
Themelore né Prishting, rezulton se vendimi ishte anuluar nga vet i padituri mé 25.07.2012,
ndérkaq Aktgjykimi A.nr.833/12, ishte nxjerr mé 26.09.2019.

Andaj, megenése vendimi i kontestuar éshté anuluar para marrjes sé kétij Aktgjykimi, gjykata
vendosi gé té hedh poshté kérkesépadiné sa i pérket anulimit té Vendimit Nr.4508 té datés
11.06.2012 té nxjerr nga i padituri Ministria e Industrisé, Ndérmarrésisé dhe Tregtisé duke u

bazuar né nenin 34 par 1.6 té LKA-sé.

Gjykata aprovoi si té bazuar kérkesépadiné e paditésit sa i pérket démit té shkaktuar — fitimit té
humbur si pasojé e vendimit té kontestuar pér kohén sa kishte gené né fugi vendimi i kontestuar
dhe até nga data 11.06.2012 deri mé datén 25.07.2012, duke i njohur paditésit kompensimin né
shumén né lartési prej 74,764.47€, kjo né kuptim té nenit 46 par. 5 té LKA-sé i cili pércakton se:
“5. Me aktgjykim, me té cilin anulohet akti i kontestuar administrativ, gjykata do té vendosé edhe
pér kérkesén e paditésit pér kthimin e sendit, respektivisht pér kompensimin e démit, nése té
dhénat e procedurés japin pér kété gjé bazé té sigurt. Né té kundértén, gjykata do ta udhézojé

paditésin gé kérkesén e vet ta realizojé né procedurén kontestimore.”

Duke gené se vendimi tashmé éshté anuluar nga veté i padituri, ndérsa me Aktgjykimin A.nr.
833/12 té datés 26.09.2019 Gjykata Themelore né Prishtiné — Departamenti pér Céshtje
Ekonomike e ka vlerésuar si té kundérligjshém dhe né riproceduré i padituri nuk ka nxjerré
vendim tjetér, gjykata vlerésoi se jané plotésuar kushtet ligjore pér njohjen e kompensimit té

démit ndaj paditésit.

Gjykata vlerésoi si té bazuara pretendimet e paditésit pér démin material né kuptim té nenit 154
té Ligjit mbi Detyrimet i nxjerr nga ish-RSFJ né vitin 1978, i cili pércakton se: “Kush i shkakton
tjetrit démin ka pér detyré ta kompensojé, né gofté se nuk provon se démi ka lindur pa fajin e
tij.” dhe neni 155 i LMD-sé i cili pércakton se: “Démi éshté pakésim i mjeteve shogérore,
respektivisht i pasurisé sé dikujt (dém i zakonshem) dhe parandalimi i shtimit té tyre (pérfitimi i
munguar), si dhe shkak i tjetrit te dhimbjés ose té frikés fizike apo psigike (demi jomaterial).” si
dhe né kuptim té nenit 189 i LMD-sé i cili pércakton se: “(1) | démtuari ka té drejté si pér
kompensimin e démit té thjeshté, ashtu edhe pér kompensimin e fitimit t¢ munguar. (2) Shuma e
démit té thjeshté caktohet sipas ¢mimeve né kohén e nxjerrjes sé vendimit gjygésor, me
pérjashtim té rastit kur ligji urdhéron dicka tjetér. (3) Gjaté vlerésimit té€ shumés sé pérfitimit té
munguar merret né konsiderim fitimi gé ka mundur té pritej né ményré té bazuar sipas procesit
té rregullt té sendeve ose sipas rrethanave té vecanta, ndérsa realizimi i té cilave éshté penguar

nga veprimi i démtuesit ose nga ometimi.”

Andaj, né kuptim té dispozitave ligjore té lartcekura, gjykata vlerésoi se jané plotésuar dy kushtet
pér kompensimin e démit, ashtu gé démi ka bazé ligjore dhe ekziston lidhja kauzale ndérmjet
veprimit dhe pasojés, e gé né rastin konkret, paditésit i éshté shkaktuar dém né formén e fitimit
t& humbur si pasojé e Vendimit Nr.4508 té datés 11.06.2012 té nxjerr nga i padituri me té cilén

ishte vendosur tarifa prej 35% pér importimin e ¢cimentos, duke i shkaktuar paditésit humbje né

aktivitetin e tij ekonomik deri me daté 25.07.2012 ku veté i padituri ka shfugizuar vendimin me

té cilin ishte vendosur tarifa prej 35% pér importin e gimentos.

Gjykata pér pércaktimin e lartésisé sé kompensimit t€ démit né emér té fitimit t& humbur, ia fali
besimin provés sé nxjerr pérmes ekspertizés financiare té hartuar nga eksperti B.L., e pranuar né
Gjykaté mé daté 21.02.2024, ku pércaktohet se fitimi i humbur gé i éshté shkaktuar paditésit si
pasojé e vendimit pér vendosjen e tarifés prej 35% né importin e ¢cimentos, pér kohén sa ka gené
né fuqi, éshté 74,764.47€.

Nga Plotésimi i ekspertizés financiare i dorézuar ne gjykaté me daté 19.04.2024, i hartuar nga
eksperti B.L., gjykata konstaton se éshté pérllogaritur shuma e inflacionit pér vlerén e démit té
shkaktuar nga ku ka rezultuar se pér démin né vleré€ prej 74,764.47€, inflaciconi ka rezultuar né
shumé prej 25,152.72€, por qé gjykata refuzoi kérkesépadiné e paditésit sa i pérket llogaritjes sé
inflacionit né vlerén e démit té shkaktuar né formén e fitimit t&¢ humbur pér arsye se nuk gjen
mbéshtetje né dispozitat ligjore né fugi dhe se pér shkak té vonesés né pagesé aplikohet kamata
ligjore e pércaktuar né nenin 377 t¢ LMD-sé, pér cfaré né kuptim té késaj dispozite gjykata
vendosi gé i padituri shumén e caktuar pér kompensimin e démit né formén e fitimit t& humbur

té paguaj me kamaté si né pikén Il té dispozitivit té kétij Aktgjykimi.

Gjykata vlerésoi edhe pretendimet e té paditurit lidhur me parashkrimin e kérkesés por gjykata
kété pretendim e vlerésoi si té pabazuar pér faktin se paditési fillimisht sipas padisé sé ushtruar
me daté 05.07.2012 kishte kérkuar edhe kompensimin e démit por gjykata me Aktgjykimin A.nr.
833/12 té datés 26.09.2019 ¢éshtjen e kishte kthyer né rivendosje né organ administrativ ndérsa
ashtu sic éshté arsyetuar mé larté, pér shkak se i padituri nuk kishte vepruar sipas vendimit té
gjykatés, paditési kishte paragitur kérkesé né kuptim té nenit 68 LKA-sé sé bashku me kérkesén
pér kompensimin e démit, andaj gjykata vleréson se njé kérkesé e tillé éshté e lejuar sipas nenit

68 té LKA-sé ashtu gé pretendimet pér parashkrim jané té pabazuara.

Lidhur me kamatén ligjore, gjykata vendosi né kuptim té nenit 277 té LMD-sé ashtu gé obligoi
té paditurin gé paditésit shumén e gjykuar si né pikén | té dispozitivit té kétij aktgjykimi té ia
kompensojé sé bashku me kamaté si pér mjetet e depozituara né banké, mbi njé vit, pa destinim
té caktuar, duke e llogaritur nga data e parashtrimit té padisé, respektivisht 20.12.2019 deri né

pagesén definitive.

Lidhur me shpenzimet e procedurés, gjykata ka vendosur né kuptim té nenit 64 té Ligjit pér

konfliktet Administrative, g€ secila palé t’i barté shpenzimet e veta procedurale.

Andaj, bazuar né nenet 13, par. 1, nén par. 1.12 lidhur me par. 5 té Ligjit nr. 08/L-015 pér
Gjykatén Komerciale dhe nenin 46 té Ligjit pér Konfliktet Administrative, gjykata vendosi si né
dispozitiv té kétij Aktgjykimi.
GJYKATA KOMERCIALE E KOSOVES
Dhomat e Shkallés sé Paré
Departamenti pér Céshtje Administrative
KA.nr.265/22, daté 28.06.2023
Gjyqtari

Arnis Dumani

KESHILLE JURIDIKE: Kundér kétij aktvendimi palét kané t& drejté ankese né afat prej 15
(pesémbédhjeté) ditéve, nga dita e pranimit té aktvendimit, né Dhomén e Shkallés sé Dyté né

Gjykatén Komerciale té Kosovés, pérmes Dhomave té Shkallés sé Paré té késaj Gjykate.

